
   Тӳпене паян каçпа

Тахăшĕ хĕмленĕ.

Эпĕ килтĕм хăнана,

Эс мана кĕтменччĕ.

Симĕс тунсăхлă куçпа

Мĕншĕн, ма пăхатăн?

Пытармастăп, ман шутпа:

Эс — чипер хĕрарăм.



Эпĕ çылăхлă, пĕлеп,

Эп çунатсăр кайăк.

Сан аллу кăна сиплет,

Çук кунта ман айăп.

Эп санпа çунат хушап

Пулмасан сан чарăм.

Çухататăп эп пуçа:

Эс — чипер хĕрарăм.



Каçару ыйтма пĕлмес,

Эс те шарламастăн.

Каймалла ман — мĕн теес? —

Хăв та ăнланатăн.

Çăлтăр сӳннĕ тӳпере,

Уйăхĕ çухалнă.

Киле утрăм,чĕрере 

Эс — чипер хĕрарăм.

